
ОЙ. ПІКІР. ҰСЫНЫС

Жақында ғана ел газеті «Егеменде» Қазақстан 
Республикасының Президенті Қасым-Жомарт Кемелұлы 
Тоқаевтың: «Біз озық ұлт ретінде тек алға ғана қарауымыз керек!» 
деген тақырыпта кең көлемде сұхбат бергені белгілі. Мемлекет 
басшысы өзінің бұл сұхбатында ішкі және сыртқы саясаттың, 
еліміздің әлеуметтік-экономикалық дамуының, 2022 жылғы 
Қаңтар оқиғасының мәселелеріне тоқталып, бірқатар өзекті 
сауалдарға жауап берді.

Дулат ТАСТЕКЕЕВ, 
Алматы қаласы мәслихатының депутаты:

Сұхбатты оқып шыққанымда көп ой 
түйдім. Мемлекет басшысымен болған 
әңгімеде 2019 жылдан бергі өткен кезеңді 
қорытындылау, сондай-ақ еліміздің жақын 
арада даму перспективаларын пайымдау 
туралы кеңінен қамтылған. Мемлекет 
басшысының баса назар аударған мәселелері 
еліміздің әрбір азаматын толғандырып, 
мемлекет өмірінің барлық салаларын қозғап 
өткені байқалады. Мәселен, 2022 жылы 
баст а лған  заңнама лық ,  әлеуметт ік , 
экономика  лық салалардағы өзгерістер бұдан 
былай да, яғни жаңа жылда да жүйелі түрде 
жалғасатын болады. Президент өз сөзінде 
2024 жыл еліміз дамуының келесі бесжылдық 
циклінің негізін қалайтындықтан да ерекше 
маңызды жыл екенін атап өтті.

Жалпы, Қазақстан – аймақтық және 
жаһандық деңгейдегі халықаралық форумдар 
өткізу алаңына айналып, сыртқы саяси 
қызметті белсенді жүзеге асыруды жоспарлап 
отыр. Мемлекет басшысы сұхбат барысында 
көптеген шетелдік саясаткерлер мен 
сарапшылар, соның ішінде батыс елдерінің де 
демократиялық реформаларымызды қолдап, 
озық бағытта сипаттап жатқанын тілге тиек 
етеді. Бұл қадамды біз еліміздің достық 
саясатын әлем жұртшылығына тату да 

ХАЛЫҚТЫҢ БИЛІККЕ  
ДЕГЕН СЕНІМІ АРТТЫ

бейбітшіл ел  ретінде таныта беруді 
жалғастыру деп қабылдадық.

Аталмыш сұхбатта ел Президенті елімізде 
өтетін гуманитарлық мәдени іс-шаралар 
туралы айта келе, 2024 жылы да мерейтой 
иелері, көрнекті тұлғалардың ел құрметіне 
бөленетінін атап өтті. Сонымен қатар, биылғы 
жылдың ерекше оқиғасы – Қазақстан 
тарихының көптомдық басылымы бойынша 
жасалып жатқан жұмыстардың аяқталуы 
бізді қуантып отыр. Мен бұл қадамды 
мемлекет тарапынан жасалып жатқан тарихқа 
һәм тарихи тұлғаларға деген терең құрмет 
пен ілтипат көрсетуінің айқын көрінісі дер 
едім. 

Сұхбатты оқи отырып, менің ерекше 
тоқталған тұсым – бүкіл еліміз үшін қайғылы 
оқиға болған Қаңтарға биыл 2 жыл толды. 
Бұл ретте Мемлекет басшысының қарапайым 
халық арасында әлі де сауал тудырып жүрген 
қайғылы жайттардың хронологиясын 
саралап, сол бір аумалы-төкпелі күндердегі 
рөліне тоқталғаны дұрыс болды. Тағы да айта 
кетерлігі ,  Мемлекет басшысы бейбіт 
шерулерге рұқсат етілгенін, бірақ тәртіпсіз-
дік тер орын алар болса, қатаң түрде алдын 
алатынын атап өтті. Иә, шындығында 
болашақта елімізде дәл осындай жағдайлар 

қайталанбауы үшін «Негізгі заңға сәйкес 
жұмыс істейтін мемлекеттік институттардың 
тұрақты және тиімді жүйесін» құру қажет 
екенін Президент атап өтті:

Мемлекет басшысы өз сұхбатында ел 
дамуының қысқа мерзімді экономикалық 
стратегиясына кеңінен тоқталды. Бұл ретте 
мен де өз тарапымнан ағымдағы мәселелерді 
шешу үшін, ірі өнеркәсіптік жобаларды 
жүзеге асыру; оларды іске асыру үшін 
инвестицияларды тарту, екінші, жүйелік 
реформаларды одан әрі жүзеге асыру (Салық 
және Бюджет кодекстеріне өзгертулер енгізу) 
қажет екенін атап өткім келеді. Осы айтылған 
өзгерістер лайықты деңгейде жүзеге 
асырылса, еліміздің экономикалық дамуы 
жоспарланған 2029 жылға қарай, жалпы ішкі 
өнімді екі есеге арттыруға, сондай-ақ әрбір 
қазақстандық табысының өсуіне септігін 
тигізері сөзсіз. Мемлекет басшысының 
ерекше назары отын-энергетика кешенінің 

жұмыс істеу мәселе сіне, жедел шешуді талап 
ететін міндеттерге ауғанын да атап өткен жөн. 
Сондай-ақ, Қ.Тоқаев елде атом электр 
станция  сын салу мәселесіне де кеңінен 
тоқтала келе, «Азамат тар еркін шешім 
қабылдау бары сында салмақты, ойлас-
тырылған шешім қабылдау үшін сарапшы-
лардың «жақтап» және «қарсы» деген барлық 
дәлелдерін қарас тырып, ерік білдіріп, 
талқылауы керек. Бұл халықтың шешімі 
болады», – деді. 

Халықтың шешіміне тәуелділік, яғни 
референдум арқылы ел өміріндегі маңызды 
шешімдерді қабылдауға қалың бұқараның 
араласуы мемлекет пен азаматтар арасындағы 
ынтымақтастықтың нығаюына себепші 
фактор болып табылады. Зиялы қауымның 
өкілі ретінде мен үшін ерекше маңызды әрі 
қызықты болғаны, Мемлекет басшысының 
қазіргі сын кезеңде рухани басымдықтар 
туралы айтқаны болып отыр. Өз сөзінде 
Ұлттық құндылықтарды басты орынға қоя 
отырып, бірлікке шақырды. «Бірлік, ынтымақ, 
еңбекқорлық,  б іл імге  назар  аудару, 
кәсіпқойлық, өзара қолдау,  іскерлік, 
бастамашылдық, адалдық, қарапайымдылық, 
үнемшілдік – нағыз азаматтар мен патриот-
тар дың құндылықтары мен қасиеттерінің 
жиынтығы. Олар біздің ұлтты нығайтып, 
табысқа жетуімізге мүмкіндік береді», – деп 
нақтылап көрсетті.

Марат ШОРАНОВ,  
С.Ж.Асфендияров атындағы ҚазҰМУ-дың  ректоры:

Мемлекет басшысы Қасым-Жомарт Тоқаевтың сұхбаты 
ауқымы, қоғамдық резонансы, Қазақстандағы және шетелдегі 
жалпы реакциясы бойынша  бағдарламалық  құжат деп атауға 
болады. 2024 жылға арналған күн тәртібі  біржақты және 
нақты белгіленді. Мемлекет басшысы кезекті рет табандылық 
танытып, қазақстандықтардың көкейлеріндегі сауалдарына 
өткір мәселелерді қамти отырып,  ашық  жауап берді. 
Мақалада ең ауқымды мәселелер қамтылған, сондықтан мен 
біз үшін, медицина қауымдастығының өкілдері үшін ең 
өзектілеріне тоқталғым келеді. Жыл  басында  еліміздің 
экономикалық, қоғамдық-саяси және гуманитарлық 
салалардағы негізгі күн тәртібі қалып тастырылғаны көңіл 
қуантады. Осылайша Президент 2024 жылы мемлекеттік 
жұмысты қарқынды бастап отыр, оған бәріміз де белсенді 
түрде қатысуымыз қажет. Біздің  қоғам  уақытты босқа  өткізе 
алмайды,  ауқымды  ішкі және сыртқы сын-қатерлерге дереу 
әрекет жасау қажет. 

«Ұлтымыздың жаңа өрлеуі үшін озық дегеннің барлығын 
бойына сіңіріп, елді кері тартатын нәрселерден арылуымыз 
керек. Қоғамымызда еңбек пен өнімді шығармашылық культі 
орнығып, білім мен шығармашылық ойлаудың күші салтанат 
құрып, прагматизм қағидасы мен өмірге шынайы көзқарас 
үстем болуы керек», – деді Мемлекет басшысы өз сұхбатында.   

Президент жастар мәселесіне де назар аударды. 2023 
жылы Қазақ ұлттық медицина университеті студенттік 
бағытты дамытуды өз жұмысының басты басымдығына 
айналдырды. Студент – университеттің орталық тұлғасы, біз 
үшін ең маңызды адам. Мемлекет басшысының тапсырмаларын 
жүзеге асыру аясында кез келген шешімді бұл студенттерімізге 
не береді, бұл олардың университетімізде білім алған  
уақытын  қалай жақсартады деген призма арқылы қабылдай 
бастадық.  

Расында, дәл қазір жаңа дағдыларды меңгеріп, озық 
білімді тиімді қолдана алатын жастардың рөлі артып келеді. 
Прогрессивті ойлау, тез өзгеретін әлемге жылдам бейімделу, 
үздіксіз білім алу және тынымсыз еңбек ету қабілеті  – 

  БӘРІ ДЕ ҰРПАҚ МҮДДЕСІ ҮШІН

алғашқы күндерде-ақ студенттерімізге осы құндылықтарды 
үйретеміз. Біз университетті басқаруда студенттік өзін-өзі 
басқарудың рөлін арттыруды жоспарлап, кері байланыс 
орнатудамыз. Әсіресе, Мемлекет басшысының сұхбатын ол 
қызметке кіріскеннен бергі атқарылған ауқымды жұмыстардың 
контексінде қарастыру қажеттігін  атап өткім  келеді. Қазақ  
қоғамына алдағы  ұзақ  жылдар бойы игі әсерін тигізетін әрі 
қарай дамудың және әлеуметтік өзгерістердің негізін қалаған 
ауқымды өзгерістер орын алды.

Мақалада Үкіметтің рөлі артып, оның кеңейтілген 
өкілеттіктері атап өтілгені аса маңызды. Каскадтық  эффект 
мемлекеттік басқарудың барлық деңгейлеріне әсер етті.

«Барлық деңгейдегі шенеуніктер мен басшыларға 

қойылатын басты талап – олардың  қоғамдық көңіл күй мен 
оқиғалардан хабардар болуы, адамдардың талап-тілегін 
тыңдай білу, оларға дер кезінде және нәтижелі  жауап беру, 
дұрыс шешім қабылдау», – дейді Президент. 

Осы орайда, біз биылғы жылдың тамыз айында Үкімет 
қаулысымен бекітілген университетіміздің 2024–2028 
жылдарға арналған Даму бағдарламасын  әзірлеуге  жұмыстың 
елеулі бөлігін арнағанымызды  айрықша атап өткім келеді. Бұл  
бізге зор жауапкершілік жүктейді, өйткені біз еліміздің басқа 
тұрғындарымен бірге жаңа, әділетті қоғам құруға белсене 
қатысатын мамандарды дайындап жатырмыз. Алдағы оқу 
жылында біз кадрлық әлеуетті жетілдіруге, оқытудың жаңа 
әдістерін енгізуге және инновациялық білім беру 
бағдарламаларын әзірлеуге аса мән береміз. Біз сондай-ақ, 
кредиттер санын оңтайландыруды және оқытушылар құрамы 
мен студенттерге жүктемені ұтымды бөлуді  қоса алғанда, 
білім беру бағдарламаларымыздың мазмұнын жақсартуға 
тырысамыз. 

«Бірлік, ынтымақ, еңбексүйгіштік, білімге табыну, 
кәсіпқойлық, өзара қолдау, іскерлік, бастамашылдық, 
адалдық, қарапайымдылық, үнемшілдік – нағыз азаматтар мен 
патриоттардың құндылықтары мен қасиеттерінің жиынтығы. 
Ұлтымызды нығайтып, жетістікке жетуімізге мүмкіндік 
беретін де солар. Осы мұраттарды тәрбиелеу арқылы біз 
ұлтымыздың жаңа сапасын қалыптастыра аламыз», – деп атап 
көрсетеді Мемлекет басшысы.

Мемлекет басшысының 
осындай айқын сұрақтарға 
қайтарған ашық жауаптары 
халықтың билікке деген сенімін 
нығайтып, әділ Қазақстанды 
құруға мүмкіндік береді деп 
сенеміз. 

Қорытындылай келе, Президенттің 
бағдарламалық бастамалары қоғам алдында тұрған 
күрделі мәселелерді шешуге деген көзқарасының 
маңыздылығын  айқындайтынын тағы да атап 
өткім келеді. 2024 жыл бәріміздің  алдымызға  
қойылған міндеттерді белсенді жүзеге асыру 
аясында үдемелі даму үстінде өтеді деп сенемін.


